
Prishtinë, 12 nëntor 2024 
              Kodi i ZRRE‐së: V_2548_2024 

Bordi i Zyrës së Rregullatorit për Energji  

Duke u bazuar në: 

− Nenin 9, paragrafi 1, nën-paragrafi 1.7, nenin 15 dhe 17 të Ligjit për Rregullatorin e Energjisë 
(Nr. 05/L-084); 

− Nenin 17 dhe 18 të Rregullës për Zgjidhjen e Ankesave dhe Kontesteve në Sektorin e Energjisë; 

− Vendimi i DMK-së të ZRRE‐së: ZRRE/DMK_V_2590_08_24 i dt.08.08.2024; 

− Kundërshtimi i KESCO-s i datës 30.09.2024. 

në seancën e mbajtur më datë 12 nëntor 2024 nxori këtë: 

 

V E N D I M 

I. REFUZOHET kundërshtimi i KESCO-s ndaj vendimit të DMK-së, për konsumatorin V.K., nga Komuna 
e Mitrovicës, si e pa bazuar. 

II. MBETET në fuqi, vendimi i Departamentit për Mbrojtjen e Konsumatorëve në ZRrE, me nr. 
ZRRE/DMK_V_2590_08_24 i dt.08.08.2024. 

III. Vendimi nxirret dhe publikohet në gjuhet zyrtare në Republikën e Kosovës. 

IV. Vendimi hyn në fuqi në datën e miratimit të tij nga Bordi i ZRRE-së, dhe i njëjti do të publikohet në 
faqen elektronike zyrtare të ZRRE-së. 

 

A r s y e t i m 

Departamenti për Mbrojtjen e Konsumatorëve në ZRrE, me datë 08.08.2024 ka marrë Vendim me nr. 

ZRRE/DMK_V_2590_08_24 me të cilin e ka aprovuar ankesën e konsumatorit, me të cilën ankesë e ka 

kontestuar përgjigjën e KESCO-s – Divizioni i Furnizimit – Departamenti për Konsumatorë të datës 

11.03.2024 lidhur me kontestimin e faturimit të shërbimeve për lidhje të re. 

I pakënaqur me Vendimin e DMK-së, i licencuari KESCO, brenda afatit ligjor ka paraqitur Kundërshtim 

në Bordin e ZRrE-së, për këto shkaqe: 

− Kundërshton vendimin e DMK-së dhe konstaton se i njëjti është i padrejtë; 

− Pretendon se faturimi i taksës per lidhje te re është i saktë per shkak te tejkalimit te numrit te 

konsumatorëve sipas Pëlqimit Elektroenergjetik nr. 3567 i datës 07.04.2017:  

− Apeluesi KESCO kërkon nga Bordi i ZRRE-së që të pezullojë vendimin e DMK-së ZRRE/DMK_ 

V_2590_08_24 i datës 08.08.2024 për konsumatorin V.K.  

Bordi i Zyrës së Rregullatorit për Energji në mbledhjen e mbajtur me datë 12.11.2024 ka analizuar të 

gjitha shkresat e lëndës të prezantuara nga palët në kontest, si dhe vendimin e Departamentit për 

Mbrojtjen e Konsumatorëve dhe pas kësaj ka vërtetuar se vendimi i DMK-së si vendim i shkallës së 

parë është vendim i drejtë dhe i bazuar në prova konkrete.  

Lidhur me pretendimin e KESCO se vendimin ZRRE/DMK_ V_2590_08_24 i datës 08.08.2024 i 

Departamentit per Mbrojtjen e konsumatorëve nuk është i drejt, Bordi pas shqyrtimit të të gjitha 

provave dhe shkresave si: Kërkesa e konsumatorit për lidhje të re datë 27.10.2022; Pëlqimi 

Elektroenergjetik nr. 3567 i datës 07.04.2017; Procesverbali i pranimit të instalimit elektrik nr.0105926 

i datës 04.11.2022; Fatura numër nr. 103-DMI22S157334 të datës 15.11.2022; ankesa ne KESCO date 

01.12.2022; Procesverbali i inspektimit nr. 2112039 datë 10.01.2024; përgjigja e KESCO-s date 

11.03.2024; Ankesa e konsumatorit në DMK të ZRRE-së  datë 24.05.2024; Vendimi i DMK-së nr. 

ZRRE/DMK_ V_2590_08_24 i datës 08.08.2024, Transaksionet e konsumatorit ka gjetur se nuk ka 

dyshime që vendimi i marrë nga DMK-ja është vendim i drejtë dhe i ligjshëm. 

ZRrE ka vërejtur se, konsumatori V.K., bazuar ne rregullat dhe procedurat në fuqi me date 27.10.2022 

ka parashtruar kërkesë për lidhje të re. Pas kërkesës se konsumatorit, me datë 04.11.2022 punëtorët 

e autorizuar të KEDS-it për pranim të instalimit të njehsorit elektrik kanë inspektuar pikën matëse të 

konsumatorit dhe kanë bërë pranimin e njehsorit elektrik nr.67254155 me gjendje TL=002610 kWh 

dhe TU=001655 kWh, prodhuesi Iskra, viti i prodhimit 2016. Ekipet e KEDS-it kane evidentuar ne 

procesverbal qe konsumatori është komercial si dhe fuqia është 7 kW. Ekipi i KEDS-it po ashtu ka 

evidentuar se: me kërkesë te konsumatorit është bere pranimi i njehsorit ne objekt banesor-33 njehsor 

i 34 u vendos. Te vërtetohet per shërbime si dhe njehsori bllombohet. Sipas të dhënave të evidentuara 

në procesverbalin e përpiluar nga punëtorët e autorizuar të KEDS-it konstatohet se njehsori elektrik i 

konsumatorit nr.67254155 është teknikisht në rregull, por që vërehet se njehsori elektrik ka pasur të 

regjistruar shpenzime të energjisë elektrike (kilovatorët e shpenzuar para regjistrimit të njehsorit 

elektrik) përkatësisht konsumatori ka qenë i kyçur në rrjetin elektrik para pranimit teknik të instalimit.  

Bordi i ZRRE ka analizuar transaksionet e konsumatorit dhe konstaton se me datë 15.11.2022 

Departamenti i faturimit në KESCO  ka ngarkuar konsumatorin me faturën per shërbime(lidhje e re) ne 

vlerë 212.40€ si dhe ka hapur shifrën e re DMI-9067886. Pas kësaj konsumatori me date 01.12.2022 

ka parashtruar ankesë në Departamentin për konsumator në KESCO duke kundërshtuar taksën për 

lidhje të re në vlerë 212.40€, pasi sipas konsumatorit investitori e ka paguar taksën për lidhje të re 

bazuar edhe ne Pëlqimin Elektroenergjetik nr. 3567 i datës 07.04.2017. ZRRE ka analizuar Pëlqimin 

Elektroenergjetik nr.3567 të datës 07.04.2017 të lëshuar nga Divizioni i Rrjetit ne KEDS, për tri objekte 

te banimit objekti A, me 50 banesa, 7 lokale dhe 1 shp, objektit B, me 25 banesa, 6 lokale dhe 1 shp.1 

dhe objekti C, me 35 banesa, 9 lokale dhe 1 shp  pra ne total 135. Në PEE nr. 3567 janë përshkruar 

edhe kushtet teknike të kërkuara nga Distribucioni të cilat duhet të plotësohen nga investitori me 

qëllim të kyçjes së objekteve në rrjetin elektrik. Në pikën 9 është theksuar se në emër të fuqisë së 

njëkohshme të angazhuar ne objekt, investitori është i obliguar që KEDS-it, Divizionit të Shpërndarjes 

t’i paguaj shumën prej 12,880.11€, ku në këtë vlerë është përfshirë fuqia e angazhuar, taksa e kyçjes 

dhe TVSH-ja. Po ashtu përveç PEE, ZRRE ka shqyrtuar edhe edhe listën me emra te personave si dhe 

numrat e njehsorëve elektrike te vendosur ne ormanin e objektit B te ofruar nga ankuesi, ku si 

konsumatorë i mundshëm komercial për një kyçje figuron edhe emri i Agron Kumnova me numër 

identifikues nr. 1020855793 por qe nuk figuron numri i njehsorit elektrik kurse si konsumatorë shtëpiak 

figuron per 4 kycje kurse ne total figurojnë 32 njehsorë qe duhet te vendosen ne Objektin B 

Bordi i ZRRE-së Bazuar në të gjitha shkresat e lëndës, përfshi edhe listën me emra te aplikuesve per 

lidhje te re dorëzuar ne KEDS, konstaton se taksa për lidhje të re (per kapacitet) e ngarkuar në shifrën 

DMI-9067886 është paguar nga investitori sipas PEE të cekur më lartë dhe se konsumatori V.K., nuk 

duhet të paguaj për taksën per kapacitet përderisa investitori e ka paguar, dhe se per konsumatorin 

mbetet per tu paguar vetëm kyçja ne rrjet, pra taksa (40€) plus TVSH dhe se konsumatori nuk është 

përgjegjës per shtimin e numrit të konsumatorëve per te njëjtin vend pasi qe i njëjti ka pasur te 

rezervuar kapacitetin. 

Bordi i ZRRE-së në mbledhjen e mbajtur me datë 12.11.2024 pas analizimit të gjithë asaj që u theksua 

më lartë, e ne veçanti Pëlqimi Elektroenergjetik nr. 3567 i datës 07.04.2017, Procesverbali i pranimit 

të instalimit elektrik nr. 0105926 i datës 04.11.2022, Fatura nr. 103-DMI22S157334 e datës 15.11.2022, 

ka vendosur si në dispozitivin e këtij vendimi. 

Këshillë Juridike: Pala e pakënaqur me këtë Vendim mund të iniciojë konflikt administrativ në Gjykatën 

Kompetente, brenda tridhjetë (30) ditëve nga data e pranimit të Vendimit ose nga data e publikimit të 

tij në faqen elektronike të ZRRE-së, cilado që ndodh e fundit. 

Bordi i ZRRE-së: 

                                                                                        _____________________  
 Ymer Fejzullahu, Kryesues  

                                                                                        _____________________ 
                                                                                        Lutfije Dervishi, Anëtare 

 _____________________ 
                                                                                        Gani Buçaj, Anëtar 

______________________ 
 Arta Isufi, Anëtare 

______________________ 
 Adnan Preniqi, Anëtar 

 

 

Vendimi u dërgohet: 

 KESCO-s,  

 Konsumatorit V.K., dhe 

 Arkivit të ZRRE-së. 

 

 

 


